
GALATAS i
Paulo Kata Inweniby Galacia
Donro Modoram

Xira kata wagé inwenily Paulo nhangahu odaji
iemamy Deus. Awylygue Deus itaumbyryla xira
Paulo inweniby. Jesus Cristo wagad aguehoem
iduakeyby maka. Aituo Galdcia eynyna Jesus
einwdnni modoram inwenily.  Galdcia donro
modo judeu keba myakawandy akaemo. Tiun-
tudyze atomo kuru ola “Judeu domodo satahogue
tatazeka kurd, kydasemaguehoem?” kelymo. Awara
aguely waga Paulo tin-hoguho kata iweniwanmy.
Capitulo 2.16d4, “Kieinwantuo lela Cristo kdmakely,
aguienkyly, aguientanry ward waga inkaba” kely.

Aguely adaguho

1 Uré Paulo, xird kata ayanmo iweninri. Je-
sus wagad aguenriem aguehoymby urd. Jesus
Cristold, Kunwym Deusld ward uduakeim. Je-
sus igueypyem awyly ume kurdem ietonibyry
maka Deus. Anguy kuld ard auguehoem yam
aguewapyra adaunlo kura kula tugonotuneba ani
wara, Xira una wagd aguenriem witoem yam
agueze. 2 Idanara Cristo eynyna kypemugudo
tard yagonro modo, d&maemo Galacia eynynonro
modo Deus turdem induakewadyby nhedaenku-
lymo lapyla.

3 Aynyndmo Kunwym Deusram, Kywymary
Jesus Cristoram ward kaenkadyly koenda
mazehohomoem, akaladanimo peba itoem wara.

4 Inakanhe aguitobyry xygakezeld myakawam
Jesus Cristo iguely, xird anaym Satands amaymba
kamakehoem, Deus ize ato aga dseinwandanry modo
aguiempyra kitoem warad. Tawala myakawam Je-
sus atuly, kAmakehoem. Kunwym Deus ize ato arala
myakawam aidyly. 5> Aunloenla Deus ehoguedyly
ize wato. Aked lelala xird. Ala-ro wara.

Eagonro tdddsemagueho ldpeba

6 Kainwdmpyra aze, Jesus wagd und iozeno
einwannipyryem, inepa kehoem einwandyly
mainmolymo, turdem  agdsenimobyry  Deus
agaba midylymo wara! Koenda Jesus agamo
awyly ume, eagonro una tadasemagueho kula
mainwankylymo. Iozepa kuld amidylymo!
7 “Eagonro tadasemagueho” uguely, ady eagonro
tadasemagueho lapeba 0la. Jesus kieinwantuo lela
kydasemaguely. Tala old xir4 und taddasemagueho
xugukeze kewani modo. Toenzepa konokuni
modo akaladadylymo. 8 Awatard agamo tawyly
ume, “Jesus mainwantuomo leld ise Jesus
imakelymo” xina kepa nipyra ani. Und ayanmo
Xina nhegatuyby &keloem &nguyld nhegatuly
watay old makad egatuimbyry peto nhéntanry
onwanji ise adameoly, tdwald wane ise Xinabyry
ewy awyly, anju Deus ezayba &eni awyly
ward. 9 Ayanmo augue, augueondyly xira:
Und &4yanmo Xina nhegatuyby &keloem danguyla
nhegatuly watay ola méakad egatuimbyry peto
nhéntdnry onwanji ise adameoly. 10 Ara
auguely, kurd domodo nhehoguedoem inkaba.
Deus auguely nhehoguedyly ize wato. Kura
domodo ywynedoem inkaba auguely.  Kura

domodo nhehoguedoem auguely-ro watay, Cristo
emaryem witaymba taise ura.

Cristo xundry egaturin-em aguehoymbyem
tawyly Paulo nhegatuhobyry

11 Cristo eynyna ypemugudo, mauntudyzemo
ura, xird und iwakuru tadasemagueho kaengatuyby,
kurddo nhugutyby kuld keba awyly; yangahu
odano keba, agaityom modo nhegatuyby keba
ward xira. 12Jesus Cristola xira una xutuen-honri

waunroem kuru yam. Anguy yam aguewdapyra
tadasemagueho wagd, ienomedabyra ward, Jesus
Cristola ienomedani.

13 Tutuzeld &maemo, Jesus kainwandyly irayna
adaunlopyry wawyly. Ydamudo, judeu domodo
ezewenry kainwandyly ume, ady aganhesezeguyly
awyly egary, tydaseld ani &maemo. Jesus
einwanni modo toenzepa kéenagazedyly. Akaemo
kéintyembyra wawyly wara. Idanard ani
kdyandysemo wawyly. 14 Ydamudo ezewenry
agueho ara kuld Kkéinane awidyly. Tasenomedaze
lelald ani urd, judeu domodo ezewenryem
iwenibygue. Koendd kehoem Kkainane Xina
ezewenry iweniby Kkauntuly; yataen-ho modo
ydadiry agad azekibaom modo yara kehoem
nhutulymo nitaymbamo Kkainane. Toenzepa
kdinane ydamudo ezewenry ize wawyly.
Adaunloenla kdinmodyze inkAba winane.

15 Yagd koenda tawyly enehonwam ola Deus.
Yazely iraynald myakawandy uduakely, emaryem
witoem. 16 Kiuntudyze ani Deus, tymery Je-
sus Cristold kdmakeze tingonotyby awyly. Jesus
yam depandguely iraynd, KAuntuwabyra Kdinane ura,

maka kdmakerim awyly. Deusla award modo yam
xutuen-hoim, judeu keba modoram Jesus waga
ké&engatuhoem. Kamakerim kehobyry Jesus awyly
k&untuduo, &nguyram auguewapyra wakynre uru-
toem. 17 Jerusalémram udapa lapyla ani urd, Je-
sus tywdaga aguenriem induakewadyby modo aga
agueze. Arabia yan-yam lelad ani udaly. Iweépa
wipyrald ani Damascoram kodopadyly. 18 Azaga
tokald anu Jesus einwanniem wipygueduo ani Pe-
droram udaly urutoem, Jerusalémram. Azaga sem-
ana ani eaga wawyly. 19 Jesus tywaga aguenriem
induakeyby modoma ani urad k@empyra; eagamo
auguepa gala ward ani urd. Tiago aga leld ani
auguely, Kywymary Jesus iukono aga.

20 Uguewadyly kuld makeba xira kdinwenily; Deus
tutuze akea lelala awyly.

217Jerusalém donropyryem, Siria yan-yam, Cilicia
yan-yam ward ani udaly. 22 Jesus einwanni
modo Judéia eynynonro modo iepyramo gala ani
wara, mara anaxi, mard anaxi wara mawanra
ani udaly akelo ji yan-yam. 23 Iegary leld myani
akaemo indakyly: “Maka kanagazenibyry Jesus
kieinwantuo leld kydasemaguely kely wagad maka
aguely iwera. Iweama maka tainwanse, saguhoem
sainze takehobyry” kelymo. 24 Iegary tindatuo,
Judéia donro modo aguelymo: “Pabai, koendonro
lelald &mda, Kkanagazenibyry Jesus nheinwéntoem
amanhenehon-hombyry wagd” kelymao.

2

Jesus induakewddyby modo aga Paulo ague-
hobyry

1 Katorze anu Jerusalémram Pedro aga agueze
udahobyry sakabygueduo, tdtdonze urad myara
Barnabé aga. Tito taga tase ani xina. 2 Udaly
ani, Deusld mawankd ani yam agueim, myara
udahoem. Jesus einwanni modo iwymaérydo agé
leld ani tarad katundguedyly =~ Eyanmo tagatuze
ani ura, unad iwdakuru judeu keba modoram
k&engatuly wagd. Iewanu aganhetyby modo,
iwerd aganhesezeguyly ward, adyem nipyra awyly
izepama ani ura. 3 Tutuzemola ani Tito gregu
awyly. Awylygueld xina ezewenry ara tatazeba
awyly. Xina ezewenry ara adatdohoem aguepamo
ola ani.

4 Tlapyryem  tygasezebald  kurddo ewy
egawantaynlymo ani Xina Aatddyguyhobyryam.
Xina adakely awyly idase kuld myani idalymo.
Wakelymo: “Apemugumola xina, Cristo eynyna”
kelymo; kewadylymo kuld ola-ro wara. Tutuzeba
taitoem kuld aguelymo. Tito satdybyemba awyly
tiuntuduomo, aguelymo: “Jesus einwanni Tito
watay, kadzewenry ara nadatdo pyla” Kkelymo.
Jesus Cristo kamake, Kkieinwandylygue eaga
kydawyly ward. Jesus einwdantdnry modo ola
saguho tazezewenry Kkimoyby aguientondyze.
Ard aguidyly-ro watay, maka kadeia odayba
etagueyby, kadeia odaxild odopadondyly myara
kidyly kuld. 5 Adaunloenld aguehomo ara izepa
ani xina. “Idanard Jesus einwanni modo judeu
domodo ezewenry iweniby modo ara lela aidyly,
judeu, judeu keba aleld” xina kewapyra. Ara xina
aguely watay, Deus aguehobyry tugukeze taise
Xina, &maemo judeu keba modo xina inokudylymo

kula tise wara.

6 Tala Jesus einwanni modo duay iwymarymoem
tutuzeim; adyem nipyra old awdard urdem. Deus
nheinwandylymo, itaumbyry akealonro nhegatu-
lymo ward leld urdem, Deus xurdem wara adyem
ini. Iwelogue urutaymbamo ani akaemo pyma do-
modo; aika iewanu nudupamo ani, iewano arala
awidyly. 7 “Tutuzela xina, amd, Pedro wara una
iwakuru Jesus einwandylygue tadasemaguely awyly
egatuze Deus ingonotyby mawylymo. Judeu keba
modoram egatuly &mda iwanu, Pedro ewanu pyla
judeu domodoram egatuly-ro ward” kelymo.

8 Ard aguelymo iraynd, Jesus waga judeu keba
modoram kéengatuhoem adakeze ani Deus yam, Je-
sus waga judeu domodoram Pedro nhegatuhoem
adakehobyry ara lapyld. 9 Tiago, Pedro, Jodo
wara, Jesus einwanni modo iwymaryem tutuzeim,
tutuzemo Deusld xird iewanu xuduim awyly.
Iemary, Barnabé emary wara nhawadylymo, Jesus
ewanuem xina aga koenda leld tawyly tienehon-
homoem. Yam, Barnabéram ward aguelymo
ani: “Judeu keba modoram ise Jesus xXundry
maengatulymo kuru, xXina ise judeu domodoram
egatuin-ro wara” kelymao.

10 Xinaram nhekaguylymo ani: “Xira 4&ji
Jerusalém anano judeu domodo Jesus einwanni
modo ewy ady pebaom modo xXurdem Aadyla
anhetaunga, ady peba kehoem kuruba itomoem”
kelymo leld. Urd olad aunlold award aganhedyse
wawyly, kdenmawyadddomoem.

Paulo Pedroram, “lozepa kula amidyly” ke-
hobyry

11 Awarapygueduo, Pedro Antioquiaram IU
ise dewyly. Jesus einwanni modo enanaym
ton-honre kehoem eyam auguely, iozepa kula
aidyly awylygue. Ady aityby egatuze ura
dyanmo. 12 Myara saintybyem, judeu keba
agd awinduadyly.  Tiago ingonotyby uguondo
modo myarad saintuomo, “Judeu keba modo
aga judeu domodo nawinduapyra nida” kelymo.
Agueduomo, Pedro judeu keba modo aga
tdwinduadyly inmoly, nhodokelymo wara. “Judeu
keba modo Jesus einwanniem idyly-ro watay,
judeu domodo ezewenry ara nadatdomo” kerim
modo tiyntadylygue. 13 Judeu domodo Jesus
einwanni modo judeu keba modo agad natadyguyba,
nawinduapyra wara taisemo ani. Pedro aitobyry ara
lapyla aidylymo. Barnabé judeu keba modo agaba
tyenehonzemo lapyla ani, iozepa adaidyly awyly
tiuntuly umela.

14 Deus aidysemo ato araba aidylymo awyly
k&untuduo, 1ddndrd enanaynmold kehoem ton-
honre Pedroram auguely: “Judeu dma, unwam,
aze ward eynynd. Akaemo Tiago ingonotaymby
modo saindyly iraynd, judeu keba modo aga
tatadyguyze, tdwinduase ward keanki am, awarala
Cristo ize ato awyly mduntulygue, Kké&zewenry
saguhobyry agueho araba awyly umeld. Judeu
ama. Judeu domodo ezewenry iweniby araba
amidyly-ro watay, ‘Xina ezewenry iweniby ara
aitaungd’ takezeba ika judeu keba modoram”
uguely eyam.

Jesus kieinwdntuo leld Deus kamakely

15 Ur4, ypemugudo warad judeuem Xxina
awyly, tunwym eynyna, tyze eynynd wara.
“Deus induakeyby kydawylygue, iamudoenla
k&zewenry Deus inwenien-hoymby Kkiuntuly.
Judeu keba modo emyenro keba kura, Deus
ize ato nutubamo mawanka” xina Kkely Kkainane.
16 Tutuze old xina iwerd, Jesus kieinwandylygue
tdwentdzein-emba Deus kendyly awyly, Xina
idamudo ezewenry iweniby Kkieinwandylygue
inkaba tddasemaguely. Jesus Cristo kieinwantuo,
Deus inakanhe kydawyly nhygakely; awylygue
Deus xurdem adygue tawentdzeba kydawyly. Mara
tazezewenry ara aini makeba Deus nhekyly. 17 Jesus
tyeinwandylygue tasemaguely awyly, tutuze Xxina.
Tydamudo ezewenry iweniby tyeinwandylygue
inkaba ise xina asemaguely. Xina ipemugudo
ewy ola xina tawentazemo. “Saguhobyry agueho
ara amitaymba amaemo, judeu keba modo ara
kuld” kelymo. “Cristo, Deus mainwampyra
mitomoem aienehoim” kelymo. Kewadyly
kuld olda award aguehomo! Deus aguehobyry
sakadoem anhenehonly nitaymba Cristo.

18 Award undma kaengatuzezeguyly. “Deus
Xurdem, ady k&wentddo peba awyly, Jesus
kieinwandylygue, judeu domodo ezewenry
iweniby ara aguidylygue inkaba” warad uguely
kainmopa urd. Augueho kaungukely watay: “Deus
xuraem, kdwentddo peba awyly judeu domodo
ezewenry iweniby kieinwéntuo” uguely watay,
Deus aguehobyry kankadyly kuld taise, se
iwanzeypygueld at4 kaundtondyly waunlo ara.

19 “Adygue tAwentdduneba urd, ydamudo ezewenry

tdinwdnse wawylygue” uguely kdinane iozepa
kuld. Jesus einwanniem wituo o0la ani tazezewenry
amaymba widyly, igueypy tazezewenry amaymba
ato ara. Deus aguehobyry ara leld widyly. Cristo
kruz waga igueduo eagald yiguely waunlo ara.
20 Tawala myakawam Cristo atuly, kruz waga
kurdem tyiguehoem. Maka kainwandylygue,
ize wato ara kuld inkaba awidyly.  Eagala
igueypyem wawyly-ro waunlo ara, kdinwandyly
iraynd watobyry arapama urad iwerd. Yagala
iwerd Cristo. Iwerd toenzepa Jesus kdinwandyly,
toenzepa ywyneni maka. Yigueduo adaunloenla
Deus aglpa yenehomba ise. 21 Toenzepa Deus
kywynedyly, ize ato aguiempyra Kkydawyly
umela. Kasemaguehoem mara saguho tazezewenry
aganhedyly kdinwandyly watay, Deus ywynedyly
waga kitynanibyra wawylyla taise. Adaunloenla ara
auguepa ola urad. Judeu domodo ezewenryguela
inakanhe kydawyly xygakely watayma taise
adyem nitaymba Cristo iguehobyry-ro.

3

Cristo einwantuo leld tadasemaguely, judeu do-
modo ezewenry einwdntuo inkaba

1 Amaemo Galdcia eynynonro modo, iozepa
kuld angahumo oday aunadgumo! Tazenokuoze
dmaemo; egueantybyem amaemo-ro waunlo ara.
Agadmo watay, koendd kehoem segatuld Jesus
Cristo kruz wagd iguehobyry; kieinwantuo lela
kydasemaguely awyly ward. MAakad tdinwanse
ani dmaemo-ro wara. Iwerd old mainwandyseba
amaemo. 2 Maenanaguedyzemo urd; judeu

domodo ezewenry iweniby mainwandylymogueba
ayanmo Deus Tylsplrltury 1ngonody1y awyly,
und iwdkuru Cristo wagd mainwantuomo, Xira
enanaguewadaunga.

3 Tulndy aito ara kuld amidylymo. Deus
Ispiriturygue ani Deus ize ato ara adajidyly
mangulymo. Iwerd old Deus iomazeanze
myguelymo ize matomo A&undrymogue kula.
4Jesus einwandyly mainmolymo-ro watay, idanara
Deus agamo anhetyby modo iwdakuru modo,
koendonro ward, A&dyem nipyra tyenehonze
awdard. > Wauguely ola, koendd mauntuybymo
maenandguehomoem, Deus Tyispiritury
ingonodyly agamo itoem, aduaymo adyesenry
modo kehoem anhedyly ward, judeu domodo
ezewenry ara amidylymogue inkdba! Maka ara
anhedyly, uné tadasemagueho maindatuomo, Jesus
mainwantomobyry waga.

6 Saguhoem Abrado emakehobyry araléd iwera
mazemakeolymo. Ard mawanrd Deus itaumbyry
awo wagd iwenibyem awyly: “Deus tdinwanse
myakdwandy Abrado. Nheinwandylygue adygue
tawentdzeba myakawandy Deus nhutuly.” 7 Xira
Xutuwdadaungd. Kywymary Jesus einwanni modo
mawanka Abrado iweompyry kuru. & Idanara
tiungudyly irayndld myakawandy Deus, judeu,
judeu keba aleld tienmakely nhutuly. Awylygue
saguhoem Deus aguely Abraforam: “Awaga ise
idandrd kurd domodo agad koendd wawyly”
kely, ward iwenibyem awyly Deus itaumbyry
awo waga. 9 Deus, Abrado agd koenda awyly
myakawandy, aunlola tdinwandylygue. Ara lapyla

ise Deus koendd awyly idanard tainwantaynrim
modo aga.

10 “Asemagueze urd, tAzezewenry Moisésram
inwenien-hoymby id&nara tainwanse wawylygue”
kewani modo enagazeze Deus. Wakelybe
mawanrd Deus itaumbyry awo wdagd iweniby,
“Tazezewenry  Moisésram  inwenien-hoymby
idanara einwantanry modo enagazeze Deus” Kkely.
Aunlola idanara tazewenry inwenien-hoymby ara
anguy anitaymba. Awylygue ise nasemagueba
awylymo, asenagazedoram ise &jigonohonlymo
Deusram. 11 Tutuze kura, anguy tdmakezeba awyly
Deusram, tazezewenry wagad kuld. Wakely Deus
itaumbyry awo wagd: “Deus tawentdguezeba
kéendyly, maka kieinwandylygue leld, adaunloenla
eagapa kydaiehowdbyra ise kurad-ro ward, onro
anaym kydawyly ume, kyigueduo aleld” kely.
12 Tazezewenry tyeinwandylygue tasemaguely

einwdnni modo Deus mdakeba tdmakerin-em
nhutuly. Arad asemagueze kewéni modo iddnara

tazezewenry agueho ara aidyly taise, “Emakeybyem
maka tazezewenry idanard agueho ara aisezeni”
kely, iwenibyem mawanra Deus itaumbyry awo

waga. Anguy aniempyra awara-ro wara.

13Tawentazeimlapyla ani kura, idanara tazewenry
Deus Moisésram inwenien-hoymby kieinwampyra
kydawylygue. Cristo o0ld kdwentadobyry nygake.
Kydasenagazedogue nésenagazedd kataybyay, kruz
wagd sakdjibyem, inakanhe Kkitobyry waga
Deus agapa kipyra kitoem akadwam ara iguely.
Iwenibyem mawénrd itaumbyry awo waéga:
“Kywypado maka, se epadadyby waga iguehoem

sakdjiby; Deusram ewentadyby mawanka” kely.
14 Saguhoenld Abradoram addkeze myakawandy
Deus: “Yeinwdntd mawylygue, koenda ise
agd wawyly. Awaga ise idanard kurd domodo
agd koendd wawyly” kewandymy. Awylygue
toenzepa lapyld Deus agamo koenda awyly,
Cristo Jesus mainwantuomo, tawala lelalda wane
judeu keba mawylymo. Jesus iguely myakawam,
idanara inakanhe aguitobyry epywazeld, judeu
domodoem, judeu keba modoem alela. Jesus
kieinwandylygue, Deus Tyispiritury ingonodyly
kaga itoem, “Igonose urad” takehobyryla awylygue.

Deus Abrado aga aseinwlndobyry, tazezewenry
Moisés inweniby warda

15 Cristo eynyna ypemugudo, kopaelagidembaba
ainila ise k&engatuly, mauntuhomoem. Ega waneam
azaga uguondo aseinwandyly adyld adientoem
watay, “Wara ise aguidyly” kehomobyry anguy
nugukewabyra.  Adadkehobyry arald aidylymo.
16 Ard lapylda myakawandy Deus aguely Abrado
aga, iweombyry ewy tokala aga koenda taitoem,
wara inwenibyem awyly. Cristold myakawandy
maka agueho. 17 Ward auguedyse wawyly,
koenda mauntuhomoem. Deus aguely myakawandy
Abradoram: “Koendd ise agd wawyly” Kkely.
Quatrocentos e trinta anubygueduo myakawandy
Moisés tazezewenry inwenily, Deus “Iwenigad”
kehobyry.  Deus, Abrado agad aseinwandobyry
nugukeba 0la mard Moisés inweniby, Abradoram
“Warad ise” kehobyry nygakeba lapyla wara.

18 Wara iozepa kuld aguewéni modo aguely:
“Moisés saguho kazewenry inweniby ara aguipyra

kurad-ro watay, koendonro ‘Xuduze urd’ Deus
kehobyry kienmakewdabyra ise kurd” kelymo.
Cristo eynyna ypemugudo, ioze inkdba awara!
Akeald-ro watay, tAzezewenry Moisésram inwenien-
hoymby, Deus Abradoram aguehobyry tygakeze
taise. Deus kaga koenda awyly, kieinwandylygue,
“Koenda ise agd wawyly, yeinwanta mawylygue”
Abradoram tdkehobyry arala. Deus, Abrado aga
koendd myakawandy, tdinwandylygue, tazezewenry
nheinwandylygueba.

19 Ward keanra amyguelymo: “Awara
tazezewenry iweniby kieinwantuoba Deus kamakely
watay, adaituo pyldka myakawandy Moisésram
inwenien-honly?”  myguelymo. Deus awara
tazezewenry inwenien-honly, ize ato, izepa ato
ward kiuntuhoem. Ward myakdwandy Deus
tuodayld aguely: “Xird tdzezewenry Moisésram
kéinwenien-hoymby &dypyguydndyly ise, Abrado
iwerybyry Kkaingonotuo, ‘Maka agd koenda ise
urd’ uguehobyry. Maka &etuo, award judeu
domodo ezewenry iweniby adyem nitaymba ise”
kewdnmy. Xina idamudoram awara tazezewenry
xududay, eagdmo kehoemba myakdwéandy Deus
aguely. Waunroem kuru Deus anju domodoram
judeu ezewenry nhegatuly wao tara eyda tatoda.
Akaemo anju domodo pyla tazezewenry Moisésram
egatuin-ro ward. Moisés pyla kurddoram egatuin-
ro; kurd domodo wagad adadkeze myakawdandy
Moisés Deusram. 20 Abradoram “Koenda ise
nhedyly” takeday old myakawandy Deus aguely
eaga lelala. Anguy emaxi aguepa myakawandy.

Adakeze tazezewenry aguely

21 Deus, judeu domodo ezewenry Moisésram
inwenien-hoymby, Abradoram  aguehobyry
nugukewabyra. Deus tazezewenry ton-honreim
nhygadyly kydasemaguehoem watay, tawentadzeba
taise kurd, Deus xurdem, award tazezewenry
kieinwandylygue kulad. 22 Deus itaumbyry awo
wagd inweniby watékeze. Deus izepa ato
aguiendyse lela kura idanara. Etadadyby emyenro
kura, korentygue ekdjibyem waunlo ara. Deus
izepa ato aguiendyseba leldla wane kura, awala
inakanhe aguidyly kinmoly kipyra ola kuré. Jesus
Cristo kieinwantuo “Xird amaymba kamakely”
aguewam ola Deus.

23 Cristo onro anaxi dewyly iraynd, wara akdwam
Xina judeu domodo xundgu tyangahu oday:
“Kézewenry iweniby ara aguidyly watay, Deus
xurdem ady kdwentado lapeba ise kurad” xina Kkely.
Etadadyby adara tasemaguely awyly xutudanry ara
akdwam xina. Tutuzeld akdwam xina, idanara
tazezewenry iweniby agueho ara anipyra tawyly.
Wara akadwdm xina, Cristo tyeinwantuo lela
tasemaguely awyly tiuntuly irayna. 24 Egd waneam
iamimeom eniranld azeholy. Iamudoem atay,
enimobe, xurunimobe wara. Xutuduo ola, eni
kehoemba. Ara lapyld akdwam tazezewenryam
xina judeu domodo A&duruholy, Cristo aewyly
ara. Maka xina nheinwantuo ola, Deus xXuriem,
tdwentdzeba xina. 25 Iwerd ola, Jesus einwantuo
asemagueybyem tadawylygue, maka Ispiritury
kurutd. Awylygue Moisés inweniby tazezewenry
keba xina nheinwankyly awyly tasemaguehoem.
Tutuze xina iwera ady adienkyly, adientanry wara

awyly.

26 Cristo Jesus kieinwéandylygue, Deus Xuraem
kydawyly; judeu, judeu keba aleld, Deus imeryem
kurd iwerd. 27 Batiza maieholymo ani, Cristo
Xurdem mawylymo méaenehon-homoem. Cristo ara
mitomoem ani iweloem maieholymo. 28 Tawala
judeu, judeu keba; tawdlanro, tapywazenry;
uguondo, pekodo ward mawylymo, Deus

xXurdem o0la azekiba leld dmaemo. 29 Cristo xura
mawylymogue, Abrado iweompyry leladla waunlo

ara dmaemo. Deus dyanmo xuduze, Abradoram
“Xuduze urd” takehobyry.

4

12 Mard und wagala ise augueondyly. Ega
waneam tymery imeimbyryram nhunwym
aguely: “Autuly-ro watay, idanara dyam kaundudyse
wato sodo ise amd, award modo xuturim
wara. Iamudoem mawyly ara ola, amad, asejiguy
ward enipe ise Ama. Auruse, Autuduo Asejiguy
imaxi manhetuo adara amanhedyly awyly waga
inomedaze warad” kely. 3 Myara akdwam kuré,
Jesus kmakely irayna. Awaka tdensenry modo eon-
honru amaym kydawyly, kydasemagueba, maka
kadeia oday ekéjiby ara. 45 Adakehobyry odaxi
ituo, tymeryld akdwam Deus ingonokyly, Maria
oday iazehoem. Idanara judeu domodo ezewenry
iweniby ara leld aidyly, judeuem tawylygue.
Maka iguely myakdwdm xina emakeze, Xina
Moisés inweniby tdzezewenry tyeinwantuo,
tasemaguely inwanwanipyry modo. “Xina”
ugueondyly, ypemugudo wagd auguely awylygue,
judeu domodo. Deus, tymery ingonodyly

myakawam tdinwdnni modo nhemakehoem, Deus
imeryem kitoem lapyla.

6 Deus xurdem kydawyly etoem, Xuriem
kydawylygue, tymery Ispirituryld ingonokyly
kaga itoem. Ispiritury kagala awylygue, Deus aga
aguykeday, “Pabai kainwyneguyly ama” Kkykely.
7 Iwera Cristo aitobyry wagad Deus tymeryem
nhetybyem dmaemo; saguhobyry modo ezewenry
amaymba emakeybyem. Imeryem itybyem
mawylymogue, tynynonro modo xurdem tiunduly
tienkanddyby xuduze lapyla Deus dyanmo.

Galdcia donro modo waga Paulo aseguadadobyry

8 Saguhoem kuru Deus mauntuwabyra ani
dmaemo, tohoguezeim modo keba kuld deus
domodo myguewatomo emaym mawylymogue.
9 Iwera ola Deus kuru tutuze dmaemo, autudamo
maka wara. Awala kuldba mauntulymo. Deusla
aienehoim maka mauntuhomoem, makala
tynynonroem daenehoinmo wara. Igarymo
xidadad. Mard saguho tazezewenry einwantonze
myguelymo, ady tdinzeim, ady tdinzenry, ady
adyeseim, ady adyesenry ward wagd. Adyem
nitaymba mara tazezewenry iwerd, ton-honruneba
ward. Anguydo kuld 0ld Amaemo, Adyem itinry
aietonze  myguelymogue, kadeia odayba
etagueyby wane myarald todopadonze myara.
Aré amidylymo makeba kdinwdnwankyly! 10 “Judeu
domodo ezewenry ara, nund iwelo, igawynu,
kopa adaguho, anu iwelo wara kientyguedyly-
ro watay, Deus xurdem téwentégueduneba ise
kurd” myguelymo. Iozepa ola awara. 11 Toenzepa
awagamo iekudgu, “Jesus einwandyly mainmolymo

watay, und tddasemagueho Aayanmo kaengatuyby
adyem nitaymbaka keanka” ugueduo.

12 Cristo eynyna ypemugudo, yara itaunga.
Judeu wawylygue, kasemaguehoem uguewatuo
akdwam xina ezewenry kdinwandyly. Iwerd ola
mard tazezewenry Kkainwandylygue asemagueze
ura uguely ximo. Imyenromold urad. Ara
dyanmo auguely inakanhe amitomobyry waga
inkaba, dwynedylymogue lakuru. Awylygue yara
mitomoem kéenkadyly.

13 Tutuzeld &maemo, saguhoem kuru ayanmo
udahobyry, dydamo iepagudyly ani, iewamatuo.
[I& umeld ani A&yanmo unad iwdakuru Jesus
einwandylygue tddasemagueho kéengatuly.
14 Toenzepa ani iewdanugue maseguddadylymo.
Awylygue ani adald kuld ayepyra mawylymao,
ywynebyra mipyra mawylymo warad. Koenda
leld ani iedylymo, anju Deus ingonotyby eto ara
kehoem, Cristo Jesus eto ara warda. 15 Jesus waga
auguehobyry maindatuomo, toenzepa tohomaenze
ani dmaemo, agamola wawylygue. Kua yetomoem
adyld amanhedyse kehoem matomobyry, tutuze
urd. Inumo maéentydyze kehoem ani &maemo,
yam maunduhomoem™. Iwera ola Atugugueybyem
Amaemo. 16 Aduerymo ara kula iedylymo, ataen-
homo araba, iozeno auguehobyry maindadyseba
mawylymogue.

17 Tynynonroem daedysemo mawanka akaemo,
“Judeu domodo ezewenry einwantaungd” kewani

* 4:15 “Tanuld nhetyly” kely gregiiem. “Tienmawyadadomoem
adyla adyesemo tdise, akaemo duay tatay ady peba awylymogue”
keze aguely.

modo. Amaemoem koendonro keba o0la awara.
Udueryem midysemo; auguely maindadysebamo

tienehondyzemo, aguelymo leld maindatomoem.
18 Deus itaumbyry ioze lela egatuwéni modo
eynynad tadawylyld koendonro. Aunlold ara
itaungd, agamo wawyly ume kuleld inkaba.
19 Pekodo tasenagazeze, tdzeon-hoinze wara tymery
iazehoem, myara lapylda ani Kkasenagazedyly,
kozeon-hoinly ward Cristo Xunary d&yanmo
egatuze, amaemo ymeombyry emyenro. Iwera
tasenagazezeld urd, einwandyly mainmolymo
kely kaindatuo.  Asenagazezeld ise urd, Cristo
ize ato ara kehoem amitomoem, agueho ara
amyguehomoem ward. 20 Toenzepa iwera agamo
wawyse wawyly wane, koenda kehoem ayanmo
auguehoem. Toenzepaiekuagu, koendapa wawyly
wara awagamo!

Azaga Abrado imeom, Agar aga, Sara aga wara

21 Ward myguelymo keankad: “Deus xurdem,
tdwentdzeba Kkitoem, judeu domodo ezewenry
iweniby kyzeinwéane” myguelymo. Deus,
Moisésram tazezewenry inwenien-hoymby koenda
mauntuba 0la Amaemo. 22 Azagd Abrado imeom
wagd myakdwandy Moisés inwenily, pekodo
tdmaryem Abrado nhatyby Agar imery waga, Sara
Abrado iwydy lelala imery wagad wara. 23 Deus
kehobyryemba myakawandy Agar adamyly.
Awylygue idanard pekodo modo imery iazeho
arala imery iazely. Sara old myakawandy
adamyim keba. Ward old myakawandy Deus

Abradoram aguely: “Awydy Sara imezeze leld,

aripiem awyly umeld” kely. Deus agueduo, Sara
Abrado agd imezelymo.

24 Azakald Abrado imeombyry wagd, azaga
pekodo wéagd wara auguely, Deus tynynonro
modo agd azagd tdseinwdndo anhetobyry
mauntuhomoem, Abrado agd Aaseinwandobyry,
Moisés agad iwy Sinaida aseinwandobyry wara.
Egd waneam Agar, tabyguepa asewanihoem sanatyby.
Etadadyby ara maka, tywymary emaymba itoem
nudupa, tawala nddutuba wara. Ara lapyla, Sinaida
aseinwdndomobyry ara, judeu domodo tazezewenry
aiedyly nimoba awylymo. Agar, iweompyry
ward mard Sinaidd &seinwdndomobyry enehonri
akaemo. 25 Augueondyly xird. Deus, Moisés
ingasedyly myakawandy iwy Sinairam, Arabia yan-
yam. Tard myakawandy judeu domodo ezewenry
Moisésram inwenien-honly. Judeu domodo
jjidadary tynrenseim kuruma Jerusalém. Mara
xidada etold mawankd Agar. Agar, iweompyry
modo ward etadddyby ara, tywymary ewanu
inmohomoem nudupa, ara lapyla judeu domodo
etadddyby ara awylymo, saguho tazezewenry
inmohomoem nudupa awylygue.

26 Etadadyby araba ola kurd. Jesus tdinwanse
kura, Deus xurdem tawentdguezeba kitoem. Kura
Xurdem, kajidy xidada tohoguezeim kuru ol ise
Jerusalém iwelo kaynonroda. 27 Deus itaumbyry
awo waga wara aguely:

“Ama pekodo tymeguenry, tuomare ik, adamyze
mawylygue!

Ama iamudo iazely ewdanu xutudanrybyry,
adaenkega omarugue, amery iazeday.

Pekodo sodokeyby toenzepa ise imeongu, maka
tusoneim takaze kehoem” kely.

{Pekodo sodokeyby wagad adakeday, xidada
Jerusalém wagald myakawandy Isalas aguely,
mard anano modo eagonro anaxi etadadybyem
sadylymo  wagad  Jerusalémram  tuomare
odopadondylymo wégd, wara aguely.}

28 Jsaque ara Aamaemo, Cristo eynyna
ypemugudo, Deus aguehobyry ara imeryem
mawylymogue, aguehobyryem Isaque
iazehobyry ara. 29 Abrado iwydy kuru
adamyhobyry = mawankd  “Amery iazeze”
Deus Ispiritury kehobyry, Agar imery keba.
Agar imery, mdaka Sara imery tdnagazeze 0la
myakawandy. Ara lapyla iwerd Jesus eynynabaom
modo, Jesus einwdnni modo tAnagazezemo,
nheinwandylymogue. 30 Wara iwenibyem awyly
Deus itaunrubyry awo waga: “Pekodo katyda
tbyguepa asewanihoem mandtyby igonoka, imery
agala.  Aigueduo, aAwydy kuru imery, maka
pekodo tdwaneim imery agd tunwym isejiguybyry
nepajigdbyra ise” kewandymy Sara tusoam.
31 Cristo eynyna ypemugudo, emakeybyem kura;
etadadyby araba kydawylygue. Sara Abrado
iwydy lelald iweombyry kurd, Agar, Abrado etyda
asewanihoem sanatyby iweompyry keba.

S

Kura Cristo einwanni modo etadddyby emyenro
mdkeba kura

1 Cristo kAmakewam judeu domodo ezewenry
iweniby ara aguipyra kitoem, Deus Xurdem

tawentigueba kitoem. Etadadyby etagueyby ara
kura. Awylygue Jesus einwandyly kdjimowadaunda.
“Judeu domodo ezewenry einwdantaungd, Deus
xurdem tawentaguezeba mitomoem” kewani modo
kéjiwantaguedaundd. Etadadyby ara tadiehodonzeba
itaunga.

2 Koenda idataungad! Wara ayanmo auguely.
“Deus xurdem tawentdguezeba kitoem, judeu
domodo ezewenry ara kydadataonre” myguelymo
watay, Jesus mamwampyra mawylymo

maenehonlymola. Adyem &epyramo Cristo
iguehobyry waunlo ara, awylygue ezewenrymo
ara madataolymo. 3 Augueondyly. Judeu domodo
ara madatalymo-ro watay, idanard Moisés
tazezewenry inweniby ara pyla aitaunga. Idanara
Moisés inweniby ara amitomoem nudupa ola ise.
4 Amaemo judeu domodo ezewenry mainwandyse
donro modo, Cristo agaba itybyem &maemo
tokaleoem &enimo modokewadaundamo. Amaemol
Deus agamo koenddpa itoem aienehoim. > Tutuze
kurd, adald tdwentdzeim keba kydawyly, Deus
enado kydawyly ume. Xird kinwanwankyly.
Deus Ispirituryld xird modo xutuen-hoim, Jesus
tdinwanse kydawylygue. ¢ Cristo Jesus Xuraem
lelala kura watay, adyem nitaymba judeu domodo
ara kydadataoly, kydadatdoba wara kydawyly.
Deus xurdem koendonro, Jesus kieinwandylygue,
kagonro modo aga kydapynedyly.

7 Saguhoem Cristo leld ani mainwankylymo,
masemaguehomoem. Iwerd old iozepa kula
mazenomeddohomobyry mainwankylymo. Tala
keanra anguyld Deus mainwdmpyra mitomoem

aienehonze keim. 8 Deus keba old keanka
mainwampyra mitomoem aenehonrimo. Makala

keankd  4glsenimo,  Xurdenld  mitomoem.

9 Wakelype mawdanrd: “Adiempa fermentu kula
toenzepa kehoem massa tuolize” kely. “Aguipaom
aguely kuld ady mainwdmpyra mitomoem
denehonrim” kezeld aguely. 10 Tutuze ola ura,
Kywymary Jesus xurdem kydawylygue kdinwanto
ara einwdantonze mawylymo. Kewdadyly kuld
aguewani modo kula dnagadoem aenehoinmo, Deus
old maka aguewatyby modo enagazeze lapyla.
Adaunlo kura inokunimo enagazeze Deus.

11 Cristo eynyna ypemugudo, “Judeu keba modo
nadatdo asemaguehoem” uguely-ro watay, koenda
taise Cristo ynynabaom modo iedyly. Xird ola
auguepa wipyra wato: “Adaitoem tatdwAduneba
judeu keba modo. Jesus Cristo kruz waga
iguely myakadwam, kadmakeze, kieinwantuo leld”
uguezesedo. Auguely kainmoba wawylygue
pyla, toenzepa judeu domodo ienagazedyly,
unaguedylymo wara. 12 Deus xurdem mawylymo
maenehon-homoem madatdodyzemo mawanka
iozepa kuld unad egatuwani modo. Toenzepa
ikuddénimo tddaturudo iozepaom modo. Koenda
taise akaemo emukely!

13 Wara lapyla ayanmo auguely, Cristo eynyna
ypemugudo. Emakeybyem &maemo. Judeu
domodo ezewenry iweniby amaymba mitomoem
ani majigdseolymo. Aituo, “Judeu domodo
ezewenry amaymba wawylygue, ize wato
ara iwerd awidyly” tdkezeba itaungd. Koenda
leld aitaunga, agonromoem koenda leld war4,

mapynedylymogue. 14 Saguhoem Moisés iweniwam:
“Agonromo aga apynedaungd; koendd mazetomo
ara lapyla agonrodo aga koenda azetaungd” kely.
Tapyneze leld agonro agd mazedylymo watay,
idndara tazezewenry ara amidylymola ise awéra.
15 Agonromo aga aewiapadylymo, matuagadylymo
wara watay, agonromo aga mapynedylymo
imoimbyryem &maemo. Anguydo imeom tagonro
aga tajitoguyday tagonro tyaze myara lapyla ise
amidylymo, mapynebyra &maemo-ro watay.

Deus Ispiritury kurutobyry ara lela aguine

16 Wauguedyse ura. Deus Ispiritury
amanhetomoem aguehobyry ara leld aitaunga.
Ard amidylymo-ro watay, inakai améanhedyse
matomo amanhetaymba ise dmaemo. 17 Inakai
modo aguiendyse kydato, Deus Ispiritury
aguiendyse ato agd koendd naseinwandaymba;
kuoday &jitoguyly waunlo ara. Deus Ispiritury
aguehobyry ara amituomo inakai amanhedyse
matomo anienehomba. 18 Deus Ispiritury
aguehobyry ara amituomo, Moisés ezewenry
mainwantaymba dmaemo, masemaguehomoem; mara
tazezewenry amaymba asemagueybyem dmaemo.

19 MON wara awara Deus Ispiritury izepa ato
modo azeholy. Inakanhe ad§jidyly. Tohogtiin-
hobyry keba kuld xynanddyly; &daunlo modola.
Kywypadoem kuld adajidyly tynanadzeim modo
aga. 20 Onro xygatyby enado azeguhoam tajidyly, se
xygatyby enado lapyld, Deus lelala-ro waunlo
ara xyrendyly. Tadaseudyly. = Inepa kehoem
napynebyra tajidyly; adaituoba kula tajiewiapadyly.
Tadatyzedyly. ~ Adydo imeom turdem leld ize

tadawyly; tywaga leld tadapaunzedyly. Aikala,
aikala tajidyly, tddaseinwandyly peba; tadaseguebyly;
tagd Aaseinwdndanry igonodyly. 21 Adypeom
watay, toenzepa tadasewanily. Toku ikaji
tajidyly, tdjidolagu; kywypado aiedyly. Toenzepa
inakai modo kulad aieholy; idanara auguepa
gald urd. Awara aieni modo old ise Deusgue
tywymaguebamo, aunloenld ise eagapa awylymo.

22 Deus Ispiritury konomedado old Deus
kinwynedoem, kydapynedoem; kuomaroem,;
kydaseanebyra kitoem, tawala leldld wane
kdmaynoem kydawyly; idanard Kkienmaen-
hoem; idandrd agd koendonroem Kkitoem;
kydazeinwan-hon-hoem, “Aiese urad” kykehobyry
aguientoem; 23 kydadunagueoly watay, tyewiaseba
kin-hoguhoem; awald aguienkyly modo waga
kydéjimanddoem ward.  Xird Deus Ispiritury
aguehobyry améanhedylymo watay, d&daunlo
tazezewenry mankadylymo maékeba.

24 Cristo Jesus xurdem kurad-ro watay, Deus
izepa ato aguiempyra kitoem ton-honre ise
kurd. Idanard aguiendyse kydato modo kruz
wagd sakajibyem mawanra, Jesus Kkurdem
igueduo. 25 Deus Ispirituryla Jesus kieinwantoem
aienehoim, Deus ize ato ara kitoem. Awylygue
tdwala Deus Ispirituryam kydazenomedaonre,

A A A e

idanara ize ato ara aguientoem. 26 Sawoempa
kine. Kienwidpanabyra kine. Adypeom waga kula
kydasewdniba kine wara.

6

Maka, maka wara kydasemawyadane

1 Cristo eynynd ypemugudo, ayanmo auguely.
Jesus einwanni modo Deus izepa ato anhedyly
watay, Aamaemo Deus Ispiritury aguehobyry
koendd xuturim modo, Deus ize ato aiedyly
leld anhetondomoem, koenda xurutaungamo,
enomedadaungdmo wara. Tyewiaseba ola
xurutaungdmo. Tonomegueld 1lapyld itaunga,
inakai amanhepyra mitomoem. 2 Cristo
eynynd apemugumo emawyadadaungd, tytyenze
mawylymo maenehon-homoem. Adyla tAmanreim
nhanékyly nhewandayba méenataguylymo, emaxi
manatomoem waunlo ara. 3 Ady mauntubamo kula,
idndra ady tutuze leld madutulymo watay, tdwala
kuld award masenogudylymo. 4 Tawala aguitobyry
modo wagala kydadutunre, Deus ize ato ara, ize
ato araba wara kydawyly. Aguitobyry koenda-
ro watay, tawald kydadawily aguitobyry waga.
Kagonro aitobyry waga kuldba aguitobyry wagala.
> Eagonro anhekyly wagd Kkydatynandbyra Kkine,
Deus aguientoem aguehobyry lela aguyjiene.

6 Jesus einwandyly wagd Aasenomeddni modo
adydo imeom koendonro tald tato modo ewy
nudumo tonomedéani modoram.

7 Anguy Deus nenokudaymba! Akeald xira!
Deus ize ato aienibyry koendonro emakeze
leld. Ize ato aietdnrybyry o0lad ise koendonro
nemakeba. Wakeho tutuze &maemo: “Kientadybyla
ise kienkaunaguyly” kely. 8 Egd waneam, maka
nady onro inakali wagad etanibyry, koenda
nekaunddaymba. Onro iwdakuru wéagd typyniry
etanibyry ola koenda takaunaze. Alapyla ise inakai
aiedyly kuld Kkananano-ro watay, Xypyry etay,

tywangueim ara kuld ise Deus tard onro anaym
inakai aguientyby modo nhedyly. Deus Ispiritury
ize ato ara leld aguidyly-ro watay olad aunloenla
ise kyigueduo Deus agd kydawyly; koendonro
emakeze kura.

9 Awylygue koendonro Deus ize ato aiese
kokozeba kine. Arald aguisezedyly watay, Deus
“Warad ise” kehobyry odaxi ituo, koendonro
kyam xuduze Deus, apa ezay tadwaneim koenda
pyni ekaunani ara. 10 Awylygue idanard xurdem
koendonro aiedyly kinmoba kine, aguitoem
nhuduly watay; akaemo Jesus kieinwéanto ara
einwdnni modo Xurdem koendonro aguyjiene
kuru.

Tadasedaenguho, tadaturudo ward xypyry

11 Ura lelala xird iemarygue iweninri, urala
dyanmo Kkata igononi awyly mauntuhomoem.
Imésedo modoem kehoem kainwenily.

12 Akaemo iozepa kuld und egatuwéani modo
aguely dyanmo: “Adatdowadaunga tazezewenry ara,
Deus xurdem tiwentdguezeba mitomoem” kewani
modo; kewdadylymo kuld. Kura domodo tyize
itoem, koendd tywagd aguehomoem wara kula
aguelymo. “Cristo kruz waga igueypy kieinwantuo
leld kydasemaguely” Kkelymo-ro watay, judeu
domodoram tazenagazeozemo tdise. 13 Moisés
ezewenry ara adatioybymoem wane, idanara
Moisés inweniby agueho ara anipyramo ola.
“Xina eynynonro akaemo” tdkehomoem kula, ara
madatdodyzemo awylymo.

14 K&zehoguedo kuru ola Kywymary Jesus Cristo
kamakeze iguehobyry kruz waga. Igueypy modo

Xird onro anano modogue natynanddaymba, ara
lapyla, maka kruz waga igueypy kadinwandylygue,
Deus ize ato agad Aaseinwadndanry modogue
katynandbyra wawyly. Cristo eynynabaom modo
dpaunzedo ara inkadba kapaunzedyly. 15 Deus
xXurdem, tawald Moisés ezewenry ara sataybyem,
satdybyemba warad kydawyly. Deus kiuntudyze ato
ola iweloem kyedyly, ize kydato nhugukely wara.
16 Deus aga augueday wauguely: “Pabai, koenda
iweloem ietyby modo egd; ekuddanimo peba ieka,
koenda lelad itomoem aienehonga ward, uguely.
Tytyenzemo lapyla ikd” uguely inanry. Ara Deus
aga auguely dmaemo Galdcia donro modo waga
kulela inkaba; idandrd Deus xurd modoem lapyla
auguely.

17 Kaenwanikehoem kuru old wara auguely.
Anguyne iweama yakaladddombyra nida. Deus xura
keba modo yapiogumo, toenzepa ienagazedamo,
Jesus kieinwantuo lela kydasemaguely uguelygue.
Xird yapioguhobyry old Jesus emary lelala
wawyly tanehonze.

Kywymdary nhesemo
18 Kywymary Jesus Cristoram Aaynyndmo
kéenkadyly, koend& méazehohomoem.
Al4 kula ise dyanmo kéinwenily.
Paulo

